
GOUVÈNÈ CUOMO ANONSE NOMINASYON NAN ALBANY CONVENTION CENTER AUTHORITY 

 

 

Gouvènè Andrew M. Cuomo te anonse jodi a nominasyon Megan Daly kòm nouvo manm Albany 

Convention Center Authority (ACCA). 

 

“Mwen kontan nonmen Megan Daly kòm nouvo manm Albany Convention Center Authority a,” te 

deklare Gouvènè Cuomo. Gwo esperyans Madan Daly nan devlopman ekonomik nan toulede nivo eta a 

ak lokal pral pote yon diplis enkonparab nan moman Authority a ap etidye fezablite nouvo plan an pou 

yon sant konvansyon nan kapital Eta New York la.” 

 

Megan E. Daly te vin Direktè Devlopman Ekonomik ak Pasasyon Mache nan Albany Port District 

Commission an nan mwa mas 2013 epi li responsab pou l founi sipèvizyon ak lidèchip sou pratik 

devlopman ekonomik, stratejik, ak sibvansyon komisyon an. Li responsab tou pou regleman ak pratik 

pasasyon mache komisyon an. 

 

Anvan sa, Madan Daly te travay nan administrasyon Cuomo a kòm Direktè  Adjwen Konsèy Devlopman 

Ekonomik Rejyonal kote li te kowòdone sibvansyon $740 milyon ki te distribiye nan dezyèm sik pwogram 

finansman sibvansyon an epi te fè swivi plis pase $740 milyon nan pwojè ki te resevwa sibvansyon nan 

premye sik finansman an. Li te responsab tou pou fè swivi ak depanse anviwon $5 milya nan 

envestisman ki gen efè levye ak aktivite pwojè. Li te travay tou kòm Komisyonè Adjwen ak Vis Prezidan 

City of Albany Department of Development and Planning’s Capitalize Albany Corporation kote li te 

sipèvize sèvis ekonomik, komèsyal ak devlopman imobilye. 

 

Gwo esperyans Madan Daly te resevwa tou de diplòm lisans li nan Etid ak Planifikasyon Iben ak metriz li 

nan planifikasyon iben ak rejyonal nan University at Albany. 

